
   Монголын бодибилдингийн спортын түүхэн хөгжлийг
судалсан нь /1990 оноос өнөөг хүртэл/
Хураангуй
Бодибилдингийн түүхэн хөгжлийн  тухай олон веб сайт, ном, зохиол,  сурах бичигт өгүүлсэн байдаг. Бодибилдингийн спортыг эх орондоо хөгжүүлэх  үйлс 90- ээд оноос  эхлэсэн бөгөөд манай улсын багш дасгалжуулагч нар  спортын амжилтаар арвин, баялаг түүхийг хойч үеийнхэндээ үлдээсэн нь харагдаж байна.
Түлхүүр үг
Бодибилдингийн спорт, дасгалжуулалт
Судалгааны зорилго
Монголын бодибилдингийн спортын түүхийн талаар одоогоор судалгаа шинжилгээний ажил хийгдэж байгаагүй. Иймд орчин үеийн  спорт хөгжиж  ирсэн 1990-2010  оны хооронд Монголын  бодибилдингийн спортын хөгжилд ямар хүчин зүйл гол үүрэг  гүйцэтгэж ирснийг судлах зорилготой.

          Удиртгал
Бодибилдингийн спортын үүсэл хөгжил нь 1990-ээд оны эхэн үеэс үүдэлтэй гэж үздэг. 1989 оны сүүлээр хэсэг сэтгэл нийлсэн залуус штанг, гантель гэх мэт зүйлс цуглуулан өөрсдийн бие бялдрыг чийрэгжүүлэн хөгжүүлэх зорилгоор нэгдэн бэлтгэл сургуулалт хийж эхэлсэн. 1990 онд ОХУ-аас Бодибилдингийн комплекс төхөөрөмжийг тус спортын төрлийг хөгжүүлэх зорилгоор авчиран анхны клуб болох “Хар Ирвэс” бодибилдинг, аэробикийн сургалт зуучлалын төв байгуулагдан Улсын бүртгэлд бүртгүүлэн албан ёсны тамга тэмдгээ авч үйл ажиллагаагаа тасралтгүй явуулж иржээ. Үүнээс улбаалан Монголын хамгийн анхны Бодибилдингийн тамирчид төрөн гарсан билээ. “Хар Ирвэс” клубын санаачилагаар анх Монголын Бодибилдингийн холбоог байгуулсан. МББХ-н 1993 онд ОУББХ-той харилцаа тогтоож гишүүнээр элсэн тухайн ондоо ДАШТэмцээнд анх удаа Монгол улсыг төлөөлөн оролцож байжээ. Үүнээс хойш ОУББ-Вейдер Акедима, ОУ болон, АББХ-нд нэгдэж сургалт, семинарт тогтмол оролцож ирсэн.
1990-2000 он хөгжлийн эхэн үе
Энэ үеэс Монгол оронд бодибилдингийн спорт идэвхитэй хөгжиж эхэлсэн бөгөөд клубууд болон хичээллэгчдийн тоо ихээхэн нэмэгдсэн байна. Анхны клубууд Хар Ирвэс, Тайхар, Цагаан арслан, UB Bulls зэрэг клубууд байгуулагдан 1990 онд анхны тэмцээнээ зохион байгуулсан. Анхны тэмцээнээ “Сайхан залуу” нэртэйгээр зохион байгуулж уг тэмцээнд Б.Батбаяр түрүүлж байжээ. 1991-1993 онд УАШТ-ныг зохион байгуулж Тайхар клубыг үүсгэн байгуулагч Б.Батсуурь түрүүлж 3 удаагийн “Монголын Мистер” цолыг хүртсэн. 1993 оноос МББХ-ны Ерөнхий нарийн бичгийн дарга асан Г.Жаргалсайханы санаачлагаар тус тэмцээнийг “Монголын Мистер” шалгаруулах тэмцээн болгон өөрчилсөн. “Хар Ирвэс” клубээс 1990-2000 онд эрэгтэйчүүдээс М.Анхбаатар, Б.Батбаяр, Л.Алдар, Л.Баттүвшин, Г.Очир, Л.Баянхүү, Д.Эрдэнэбат, Л.Бат-Эрдэнэ, Д.Энхтөр, Б.Баярт, Г.Алтаншагай эмэгтэйчүүдээс Б.Баасансүрэн, Г.Занданхүү, Л.Отгонцэцэг, Т.Түмэнзаяа зэрэг тамирчид нь Улс хотын аварга шалгаруулах  тэмццэнд тогтмол амжилттай оролцож алт, мөнгө, хүрэл медаль хүртэж байсан. “Тайхар” клубээс Б.Батсуурь, А.Энхтайван, Г.Батсайхан, Б.Буянбадрах, Х.Ариунболд, Н.Ганзориг, С.Гансүх, Ц.Буянтогтох эмэгтэйчүүдээс М.Оюунцэцэг, З.Ариунжаргал зэрэг тамирчид нь Улс хотын аварга шалгаруулах  тэмццэнд тогтмол амжилттай оролцож алт, мөнгө, хүрэл медаль хүртэж байсан ба Б.Батсуурь, А.Энхтайван нар 3 удаа Монголын мистер цолыг хүртсэн. 
Монголын бодибилдингийн тамирчдын олон улсын
тэмцээнд үзүүлсэн амжилт
· 1993 он ДАШТэмцээн Б.Батсуурь оролцсон /БНСУ- Пусан хот/
· 1996 он ААШТэмцээн Л.Баянхүү 90 кг 4-р байр, А.Энхтайван 85 кг 6-р байр, П.Батгэрэл 75 кг 5-р байр, Х.Ариунболд 65 кг 6-р байр /Энэтхэг/
· 1997 он ААШТэмцээн Г.Очир залуучуудын ангилалд 3-р байр, Л.Бат-Эрдэнэ 75 кг 6-р байр, Д.Эрдэнэбат 70 кг 6-р байр /Гонконг/
· 1998 он ЗүүнААШТэмцээн Г. Алтаншагай залуучуудын ангилалд 1-р байр /Ветьнам/
· 2000 он ААШТэмцээн А.Энхтайван 90 кг 6-р байр, П.Батгэрэл 75 кг 6-р байр /Гонконг/
2001-2009 он хөгжлийн дунд үе
Мустанг, Сарангуа, Ирмүүн оргил, Хөдөлгөөнт бай, Flex gym, Монгол фитнесс, Hard body, Жавхлант, Бөх Билэгт зэрэг клубууд шинээр үүд хаалгаа нээн ажиллаж эхэлсэн. Энэ үеэс бодибилдингийн спорт жинхэнэ утгаараа хөгжих эхлэл тавигдсан гэж үзэж болно. Монгол улсад бодибилдингийн спорт хөгжиж тамирчдын чансаа ахин хот болон УАШ тэмцээнд оролцогчдын тоо ихээр нэмэгдэж, ОУ-ын тэмцээнээс арвин их амжилтыг авчирсан он жилүүд болсон. Үүний хажуугаар бодибилдингийн спорттой зэрэгцэн паурлифтингийн спорт эрчимтэй хөгжих эх үүсвэр тавигдсан. 
	Монголын Бодибилдинг Фитнесийн Нэгдсэн Холбоо (МБФНХ) 2009 оноос Азийн бодибилдинг Фитнесийн холбооны (AFBB)-ын удирдах зөвлөлийн гишүүнээр ажиллаж бодибилдинг фитнесийн спортыг Монголд төдийгүй Азийн түвшинд далайцтайгаар хөгжүүлэх бодлого тодорхойлон ажиллаж байгаа билээ. Монгол улсдаа 2007 оны 5-р сарын 20-25-нд Зүүн Өмнөд Азийн 24 орон оролцсон “Азийн аварга шалгаруулах бодибилдинг фитнесийн тэмцээн”-ийг амжилттай зохион байгуулж, Монгол улсдаа энэхүү спортыг хүүхэд залуусдаа таниулан, эх орноо сурталчилсан. 
	Монгол улсад 100 гаруй фитнес төв үйл ажиллагаа явуулдаг бөгөөд эдгээрээс байнгын тасралтгүй, идэвхтэй үйл ажиллагаа явуулан тамирчид бэлтгэж, тоног төхөөрөмж нь чанарын шаардлага ханган, олонд танигдсан 50 гаруй клуб гишүүнээр элссэн байдаг бөгөөд 150 гаруй тамирчид хамрагдан үйл ажиллагаагаа явуулж байдаг билээ. Гишүүн клубүүд болон тамирчдыг дэмжих зорилгоор олон ажлуудыг жил бүр уламжлал болгон зохион байгуулдаг. 
Үүнд: 
· Хотын аварга шалгаруулах нэрэмжит тэмцээн
· Улсын аварга шалгаруулах тэмцээн
· Цомын аварга шалгаруулах тэмцээн/2 жилийн зайтай/
· Beach show зэрэг тэмцээнийг тасралтгүй зохион байгуулан тив болон дэлхийн аварга шалгаруулах тэмцээнд тамирчдаа оролцуулан тодорхой хэмжээний амжилт гарган идэвхтэй үйл ажиллагаа явуулж байгаа билээ.

2010-аас одоог хүртлэх үе
Бодибилдингийн спортийг Монгол улсад хөгжүүлэх зорилго тавин засгийн газар, олимпийн хороотой хамтран бүх нийтийн биеийн тамир, чийрэгжүүлэх чиглэлээр идэвхтэй үйл ажиллагаа явуулдаг үндэсний тэргүүлэх спорт холбоо болох зорилт тавин ажилласан жилүүд. 
Монголын тамирчид шүүгч нарийг олон улсын уралдаан тэмцээнд оруулан өндөр амжилт үзүүлэх, 2020 оноос олимпийн төрөлд орох үед олимпийн аварга, олимпийн шүүгч бэлдэх. Монголын бодибилдинг, фитнесийн спорт заал, багш дасгалжуулагч нарыг олон улсын түвшинд хүргэж, клубт хичээллэж эрүүл мэндээ сайжруулах, эрүүл чийрэг хүмүүсийн тоог нэмэгдүүлэх зорилгоор дүүрэг бүрт 2-оос доошгүй хямд үнэтэй тохилог, иж бүрэн тоног төхөөрөмж бүхий клубүүдийг шинээр нээх. Эх орондоо энэ спортыг сурталчилах, нөгөө талаас эх орноо гадаадад сурталчилах үүднээс Ази, Дэлхийн аварга шалгаруулах тэмцээн уралдаан мөн дэлхийн хэмжээний Arnold, Mister Olimp, болон бусад Gran Prix тэмцээнүүдийг зохион байгуулах тал дээр анхааран ажиллаж байна. 
2016 оноос Монголын Бүх Ард Түмний Спартикиадад бодибидлдингийн Атлетик фитнесс төрөлийг албан ёсоор оруулхаар болсон.
            2011 оны 7-р сарын 26-28-нд Азийн тивийн 26 орон оролцсон “Ази тивийн аварга шалгаруулах бодибилдинг фитнесийн тэмцээн”-ийг амжилттай зохион байгуулж, Монгол улсаа дэлхийн дахинд таниулан, эх орноо сурталчилсан. 
             2013 оны 10 дугаар сарын 25-28-нд дэлхийн 60 гаруй орон оролцсон Залуучууд, Ахмадын дэлхийн аварга шалгаруулах тэмцээнийг засгийн газартай хамтран амжилттай зохион байгуулсан.
            Энэ хугацаанд Ахмадын дэлхийн аварга 1 алт, 2 мөнгө, 2 хүрэл медаль, Залуучуудын дэлхийн аваргын тэмцээнээс Бикини ангилалд 2 хүрэл, 165 см эрэгтэй фитнесс ангилалд 1 хүрэл, Бодибилдингийн ангилалд 2 мөнгө, 4 хүрэл, 3 тусгай байр, Азийн Мистер Олимп  тэмцээнээс мөнгө, Төв азийн аварга шалгаруулах тэмцээнээс Атлетик физик төрөлд алтан медаль хүртсэн амжилтыг гаргаад байна. Одоогийн байдлаар олон улсын тэмцээнээс эмэгтэйчүүд хамгийн олон 23 медаль, эрэгтэйчүүд 18 медаль хүртээд байна. 
            Энэ спортын төрөл нь бүх спортын тулгуур болж өгдөгөөрөө давуу талтай юм. Бодибилдингийн загалмайлсан Джо.Вейдер “Бодибилдинг бүх спортын хаанаар өргөмжлөгдөнө” гэж хэлсэн байдаг ба энэ үг одоо биелэлээ олоод байна.

